Компьютерлік жүйелер мен желілердің қауіпсіздігі – цифрлық дәуірдің негізгі талабы

Қазіргі таңда цифрлық технологиялар қоғам өмірінің барлық саласына терең енді. Мемлекеттік басқару, білім беру, денсаулық сақтау, өндіріс және бизнес салалары ақпараттық жүйелерге сүйене отырып жұмыс істейді. Мұндай жағдайда ақпараттың қауіпсіздігі мен жүйелердің тұрақты жұмысын қамтамасыз ету – стратегиялық маңызы бар міндеттердің біріне айналып отыр.
Осы тұрғыда компьютерлік жүйелер мен желілердің қауіпсіздігі саласындағы білім мен дағдылар болашақ IT-мамандар үшін аса маңызды. Әсіресе ақпараттық жүйелерді жобалау және бизнес-процестерді автоматтандыру барысында қауіпсіздік талаптарын ескермеу үлкен тәуекелдерге алып келуі мүмкін.
Қазіргі заманда ақпараттық жүйелерді жобалау кезінде «security by design» қағидасы кеңінен қолданылады. Яғни қауіпсіздік жүйенің соңғы кезеңінде емес, бастапқы архитектуралық шешімдерде қарастырылуы қажет.
Компьютерлік жүйелер мен желілер қауіпсіздігі саласындағы білімдер келесі міндеттерді тиімді шешуге мүмкіндік береді:
· қауіпсіз архитектураларды құру; 
· желілік инфрақұрылымды дұрыс жобалау; 
· қауіптер мен осалдықтарды алдын ала анықтау; 
· қауіпсіз бағдарламалық қамтамасыз етуді әзірлеу; 
· деректерді қорғау механизмдерін енгізу. 
Бұл дағдылар цифрлық трансформация жағдайында ерекше сұранысқа ие.
Әл-Фараби атындағы Қазақ ұлттық университеті еліміздегі жетекші жоғары оқу орындарының бірі ретінде ақпараттық қауіпсіздік саласында білікті мамандар даярлауға ерекше көңіл бөледі. Университеттің Ақпараттық технологиялар және жасанды интеллект факультеті заманауи білім беру бағдарламалары арқылы студенттерге терең теориялық білім мен практикалық дағдылар береді.
Компьютерлік ғылымдар кафедрасында ақпараттық қауіпсіздік маңызды бағыттардың бірі болып табылады. Бұл бағыт аясында студенттер желілік қауіпсіздік негіздерін; криптография элементтерін; кибершабуыл түрлері мен қорғану әдістерін; қауіпсіз бағдарламалау принциптерін; ақпараттық жүйелердің қауіпсіз архитектурасын жан-жақты меңгереді.
Сонымен қатар студенттер заманауи зертханаларда тәжірибелік жұмыстар орындап, нақты кейстер негізінде білімдерін нығайтады.
[bookmark: _GoBack]Бүгінгі таңда ақпараттық қауіпсіздік саласындағы мамандарға деген сұраныс жыл сайын артып келеді. Себебі кез келген ұйымның тұрақты дамуы оның ақпараттық инфрақұрылымының сенімділігіне тікелей байланысты.
Әл-Фараби атындағы ҚазҰУ-дың Ақпараттық технологиялар және жасанды интеллект факультеті осы бағытта жоғары білікті, бәсекеге қабілетті мамандарды даярлап, еліміздің цифрлық қауіпсіздігін қамтамасыз етуге өз үлесін қосып келеді.
Компьютерлік жүйелер мен желілердің қауіпсіздігі – тек техникалық міндет қана емес, ол қазіргі қоғамның тұрақты дамуының негізгі шарты. Ақпараттық жүйелерді жобалау мен автоматтандыру процестерінде қауіпсіздік талаптарын ескеру – болашақтың сенімді цифрлық экожүйесін қалыптастырудың басты кепілі.

